
Annotatsiya. Ushbu ilmiy maqolada kungaboqar moyidan mumsimon moddalar 
va kungaboqar moyidan filtrlash yо‘li bilan ajratib olingan mumsimon moddalar 
tarkibidagi perlitlarni ajratib olish keltirilgan bo‘lib, unda mumsimon modda va 
perlit aralashmasidan mumsimon moddani ajratishda osh tuzi eritmasining 
konsentratsiyasi va chо‘ktirish haroratining va perlitni chо‘ktirish davomiyligini 
mumsimon moddaning chiqish unumiga ta’sirlari natijalari bayon etilgan. 
Kungaboqar moyidan mumsimon moddalar ajratishda osh tuzining 
konsentratsiyasi, jarayon harorati, chо‘ktirish davomiyligining mumsimon 
moddalarning chiqish unumiga va erish haroratiga ta’siri о‘rganilgan hamda 
kungaboqar moyidan ajratib olingan mumsion moddalar tarkibidagi perlitni ajratib 
olishda osh tuzi eritmasidan foydalanilganda, eritma konsentratsiyasi 8%, perlitni 
chо‘ktirish harorati 20 ℃ va chо‘ktirish davomiyligi 10 soatni tashkil etganligi 
aniqlangan. Shuningdek, perlitni ajartib olishning optimal texnologik sharoitlarida 
olingan mumsimon moddaning fizik-kimyoviy kо‘rsatkichlari geksan ishtirokida 
olingan mumsimon moddaning kо‘rsatkichlari bilan taqqoslangan. 
Kalit so‘zlar: kungaboqar moy, mumlar, rafinatsiya, filtrlash, perlit, mmsimon 
modda. 
Аннотация. В данной научной статье представлено разделение 
воскообразных веществ из подсолнечного масла и перлита, содержащегося в 
воскообразных веществах, извлеченных фильтрацией из подсолнечного 
масла. Описаны результаты влияния концентрации раствора поваренной 
соли, температуры осаждения и продолжительности осаждения перлита на 
выход воскообразного вещества при его отделении от смеси воскообразных 
веществ и перлита. Изучено влияние концентрации поваренной соли, 
температуры процесса и продолжительности осаждения на выход и 
температуру плавления воскообразных веществ при их отделении от 
подсолнечного масла, установлено, что при использовании раствора 
поваренной соли для отделения перлита от воскообразных веществ, 
извлеченных из подсолнечного масла, концентрация раствора составляла 8%, 
температура осаждения перлита — 20 ℃, а продолжительность осаждения — 

10 часов. Также проведено сравнение физико-химических параметров 
воскообразных веществ, полученных в оптимальных технологических 
условиях для извлечения перлита, с параметрами воскообразных веществ, 
полученных в присутствии гексана. 
Ключевые слова: подсолнечное масло, воски, рафинирование, фильтрация, 
перлит, воскообразные вещества. 
Abstract. This scientific article presents the separation of waxy substances from 
sunflower oil and perlites contained in waxy substances extracted by filtration from 
sunflower oil. It describes the results of the effects of the concentration of the table 
salt solution, the precipitation temperature, and the duration of precipitation of 
perlite on the yield of the waxy substance when separating the waxy substance from 
a mixture of waxy substances and perlite. The effects of the concentration of the 
table salt, the process temperature, and the duration of precipitation on the yield 
and melting temperature of waxy substances when separating waxy substances 
from sunflower oil were studied, and it was found that when using a table salt 
solution to separate perlite from waxy substances extracted from sunflower oil, the 
solution concentration was 8%, the perlite precipitation temperature was 20 ℃, and 
the precipitation duration was 10 hours. Also, the physicochemical parameters of 
the waxy substance obtained under optimal technological conditions for perlite 
extraction were compared with the parameters of the waxy substance obtained in 
the presence of hexane. 
Keywords: sunflower oil, waxes, refining, filtration, perlite, waxy substance. 
KIRISH.  

О‘simlik moylarining, jumladan kungaboqar moyining, sifati va 
barqarorligiga moy tarkibidagi hamroh moddalar, xususan mumlarning mavjudligi 
ta’sir qiladi. Mumlar, asosan, 36 dan 50 gacha uglerod atomiga ega bо‘lgan yog‘li 
spirtlar bilan yog‘ kislotalarning efirlaridir. Mumlar kristallanishga moyil bо‘lib, 
moy sovutilganda loyqalanishga olib keladi, bu esa moyni qayta ishlashga va uning 
organopleptik xususiyatlariga xalaqit beradi. Ular moyni rafinatsiuyalashda 
muzlatish yoki mumsizlantirish jarayonida qisman olib tashlanadi, bu esa past 
saqlash harorati ta’sir qilmaydigan butunlay shaffof moyni olish uchun amalga 
oshiriladi [1]. 

Kungaboqar mumi - bu o‘simliklikdan olinadigan mumsimon moddalar 
bo‘lib, asosan urug‘da va uning ichidagi moyda tabiiy ravishda uchraydigan mayda 
molekulyar komplekslardir. Kimyoviy jihatdan, ushbu mumsimon moddalar uzun 
zanjirli yog‘ kislotalari va spirtlarning murakkab efirlaridan tashkil topgan. 
Mumlar R–COO–R′ umumiy kimyoviy formula bilan ifodalanadi, bu yerda R – 
yog‘ kislota radikali zanjiri va R′ - spirt radikali zanjiri [2]. 

Kungaboqar mumlarini urug‘dan ajratib olishda asosan ekstraksiyalash 
usulidan foydalaniladi. Kungaboqar moyidan ajratib olishda esa ekstraksiyalash 
yoki sovutish usulidan foylanish mumkin. 

Kungaboqar moyidan mumsimon moddalarni ajratib olishda eng keng 
qo‘llanadigan usullardan biri sovutish (vinterizatsiya) jarayonidir. Vinterizasiya - 
bu moyni sovitish orqali uning yuqori haroratda eriydigan komponentlarini (shu 
jumladan mumlar) kristallashtirish va ajratishni nazarda tutadi. Ilmiy tadqiqotlar 
shuni ko‘rsatadiki, kungaboqar moyini bir necha daraja pastroq haroratda (masalan, 
5–10°C atrofida) uzoq muddat sovitish natijasida qovushqoqligi oshadi va 
mumsimon moddalar turli shaklda kristalllanadi, bu esa ularni filtrasiya orqali 
oddiy ajratish imkonini beradi. Filtrasiya jarayonida perlit kabi filtrlovchi 
qo‘shimchalar yoki bentonit kabi adsorbentlar qo‘shilib, kristallangan mumsimon 
moddalarni ajralib chiqishi ta’minlanadi [3].  
Kungaboqar moyidan mumsimon moddalarni ajratib olish 

Mumsimon moddlani ajratib olish uchun rafinasiyalangan va oqlangan 
kungaboqar moyidan foydalanildi. Dastlab moy 60 ℃ gacha qizdirildi va keyin 
magnitli aralashtirgichda aralashtirib turgan xolda 25℃ gacha sovutildi. So‘ng 
sovutish tizimi yordamida sovutish davom ettirildi. Harorat 5-10 ℃ holatda bir bir 
sutka ushlab turildi. Mumsimon moddalar kristallari hosil bo‘lgach, filtr qog‘ozda 
mumsimon moddalar ajratib olindi [5-6]. Bunda filtrlovchi qo‘shimcha sifatida 
perlitdan foydalanildi. Perlitni mumsimon moddalardan ajratib olish uchun ikki xil 
usuldan foydalanildi. Birinchi usulda perlit aralashgan mumsimon moddalar 60 ℃ 
haroratda geksan bilan 1 soat davomida ekstraksiyalandi. Ekstraksiyalash sokslet 
apparatida amalga oshirildi. Eritma 10-12 soat davomida tindirildi va cho‘kkan 
perlit filtrlash yo‘li bilan erituvchidan ajratib olindi.  

Ikkinchi usulda esa osh tuzining suvli eritmasidan foydalanildi. Buning 
uchun namuna kolbaga solinadi va unga ma’lum konsentrasiyadagi suvli natriy 
xlorid eritmasi qo‘shiladi. Kolba elektr pechka bilan isitiladi va 1 soat qaynatiladi. 
Jarayon oxirida hosil bo‘lgan aralashma asta-sekin sovutiladi va ma’lum bir harorat 
va vaqt davomida cho‘ktirish orqali ajratiladi. Cho‘kish harorati pech yordamida 
rostlanadi va saqlanadi. Aralashma cho‘kindi (perlit), suvli qatlam, mum qatlami 
va yuqori moyga qatlamga bo‘linadi. Cho‘kkandan so‘ng, mum qatlami ajratiladi, 
issiq suv bilan yuviladi va mum vakumda quritiladi. Bunda osh tuzining 
konsentrasiyasi, jarayon harorati, cho‘ktirish davomiyligining mumsimon 
moddalarning chiqish unumiga va erish haroratiga ta’siri o‘rganildi [7].  
Tаhlil usullаri 

Mumlarning kislota soni ISO 660 yoki DST 5476 ga muvofiq standart 
usullar bilan aniqlandi. Mumlarning sovunlanish soni ISO 3657 yoki DST 5478 ga 

muvofiq standart usul bilan aniqlandi. Namlik va uchuvchan moddalarning 
massa ulushi DST 11812 ga muvofiq standart usul bilan aniqlandi. Mumning erish 
nuqtasi ochiq kapilyar usul bilan DST ISO 6321 ga muvofiq standart usul bilan 
aniqlandi. 

NАTIJАLАR ВА MUHOKАMА. Kungaboqar moyidan filtrlash yo‘li 
bilan ajratib olingan mumsimon moddalar tarkibidagi perlitni ajratish uchun osh 
tuzining 1-10% konsentrasiyadagi eritmalaridan foydalanib tajribalar olib borildi. 
Bunda ajartib olingan mumsimon moddaning chiqish unumiga qarab osh tuzi 
eritmasining optimal konsentrasiyasi aniqlandi. Tajriba natijalari 1-rasmda 
keltirilgan.  

 
1-rasm. Mumsimon modda va perlit aralashmasidan mumsimon moddani 

ajratishda osh tuzi eritmasining konsentrasiyasi va cho‘ktirish haroratining 
ta’siri 

1-rasmdagi ma’lumotlardan ko‘rinadiki, mumsimon modda va perlit 
aralashmasidan mumsimon moddani ajratishda osh tuzi eritmasining 
konsentrasiyasi 1% dan 10% gacha ortganda mumsimon moddaning chiqish unumi 
2% dan 15% gachani tashkil etgan. Grafikdagi egri chiziqlarning o‘sib borish 
dinamikasiga e’tibor berilsa, ularning osh tuzi eritmasining konsentrasiyasi 8% 
gacha bo‘lganda jadal o‘sish kuzatilgan. Undan keyingi konsentrasiyalarda o‘sish 
pasayib, turg‘unlikka yaqinlashgan. Osh tuzi eritmasi bilan ishlov bergandan 
keyingi cho‘ktirish jarayonidagi harorat ham mumsimon moddalarning chiqish 
unumiga ta’sir etgan. Haroratning 10 ℃ dan 20 ℃ gacha ko‘tarilishi mumsimon 
moddalarning chiqish unumini 2% gacha ortishiga olib kelgan.  

Mumsimon moddalarni perlitdan ajratib olishda osh tuzi eritmasining 
konsentrasiyasi bilan ishlov bergandan keyin cho‘ktirish jarayonining haroartidan 

tashqari jarayon davomiyligi ham muhim hisoblanadi. Shu sababli keyingi 
tajribalarda optimal konsentrasiyada ishlov berilgan namunalar 20 ℃ haroratda 5-
20 minut davomida cho‘ktirildi va optimal vaqt aniqlandi. Olingan natijalar 2-
rasmda keltirilgan. 

 
2-rasm. Perlitni cho‘ktirish davomiyligini mumsimon moddaning chiqish 

unumiga ta’siri 
2-rasmdagi ma’lumotlardan ko‘rinadiki, perlitni cho‘ktirish davomiyligi 10 

soatga yetkuncha bo‘lgan davrda mumsimon moddalarning chiqish unumi 14% dan 
14,6% gacha ortib borgan. Jarayon davomiyligi 10 soatdan ortganda chiqish unumi 
sezilarli darajada ortmagan.  

Demak yuqoridagi olingan tajriba natijalaridan shuni xulosa qilish 
mumkinki, kungaboqar moyidan ajratib olingan mumsion moddalar tarkibidagi 
perlitni ajratib olishda osh tuzi eritmasidan foydalanilganda, eritma konsentrasiyasi 
8%, perlitni cho‘ktirish harorati 20 ℃ va cho‘ktirish davomiyligi 10 soatni tashkil 
etadi.  

Perlitni ajartib olishning optimal texnologik sharoitlarida olingan mumsimon 
moddaning fizik-kimyoviy ko‘rsatkichlari geksan ishtirokida olingan mumsimon 
moddaning ko‘rsatkichlari bilan taqqoslandi. Olingan natijalar 1-jadvalda 
keltirilgan. 

1-jadval 
Ishlatilgan perlitdan ajartib olingan mumsimon moddalarning fizik-

kimyoviy ko‘rsatkichlari 
№ Kо‘rsatkich nomi Osh tuzi eritmasi 

bilan ajratilgan 
Geksan bilan 

ajratilgan 

1 Erish harorati,℃ 69 70 
2 Kislota soni, mg KOH/g 2,8 2,6 
3 Sovunlanish soni, mg KOH/g 110 114 
4 Namlik va uchuvchan moddalar 

massa ulushi, % 
0,84 0,80 

1-jаdvаldаgi mа’lumotlаrdаn ko‘rinаdiki, hаr iiki usuldа olingаn mumsimon 
moddаlаrning fizik-kimyoviy ko‘rsаtkichlаri bir-birigа yaqin qiymаtlаrgа egа.  

XULOSA. О‘simlik moylarining, jumladan kungaboqar moyining, sifati va 
barqarorligiga moy tarkibidagi hamroh moddalar, xususan mumlarning mavjudligi 
ta’sir qiladi. Ular moyni rafinatsiuyalashda muzlatish yoki mumsizlantirish 
jarayonida qisman olib tashlanadi, bu esa past saqlash harorati ta’sir qilmaydigan 
butunlay shaffof moyni olish uchun amalga oshiriladi  

Mumsimon moddlani ajratib olish uchun rafinasiyalangan va oqlangan 
kungaboqar moyidan foydalanildi:  

- Birinchi usulda perlit aralashgan mumsimon moddalar 60 ℃ haroratda 
geksan bilan 1 soat davomida ekstraksiyalandi.   

-Ikkinchi usulda esa osh tuzining suvli eritmasidan foydalanildi Bunda osh 
tuzining konsentrasiyasi, jarayon harorati, cho‘ktirish davomiyligining mumsimon 
moddalarning chiqish unumiga va erish haroratiga ta’siri o‘rganildi.  

Kungaboqar moyidan filtrlash yo‘li bilan ajratib olingan mumsimon 
moddalar tarkibidagi perlitni ajratish uchun osh tuzining 1-10% konsentrasiyadagi 
eritmalaridan foydalanib tajribalar olib borildi, unda mumsimon modda va perlit 
aralashmasidan mumsimon moddani ajratishda osh tuzi eritmasining 
konsentrasiyasi 1% dan 10% gacha ortganda mumsimon moddaning chiqish unumi 
2% dan 15% gachani tashkil etgan.  

Osh tuzi eritmasi bilan ishlov bergandan keyingi cho‘ktirish jarayonidagi 
harorat ham mumsimon moddalarning chiqish unumiga ta’sir etgan. Haroratning 
10 ℃ dan 20 ℃ gacha ko‘tarilishi mumsimon moddalarning chiqish unumini 2% 
gacha ortishiga olib kelgan Mumsimon moddalarni perlitdan ajratib olishda osh 
tuzi eritmasining konsentrasiyasi bilan ishlov bergandan keyin cho‘ktirish 
jarayonining haroartidan tashqari jarayon davomiyligi ham muhim hisoblanadi. 
Shu sababli keyingi tajribalarda optimal konsentrasiyada ishlov berilgan namunalar 

20 ℃ haroratda 5-20 minut davomida cho‘ktirildi va optimal vaqt aniqlandi, 
perlitni cho‘ktirish davomiyligi 10 soatga yetkuncha bo‘lgan davrda mumsimon 
moddalarning chiqish unumi 14% dan 14,6% gacha ortib borgan. Jarayon 
davomiyligi 10 soatdan ortganda chiqish unumi sezilarli darajada ortmagan.  

Demak yuqoridagi olingan tajriba natijalaridan shuni xulosa qilish 
mumkinki, kungaboqar moyidan ajratib olingan mumsion moddalar tarkibidagi 
perlitni ajratib olishda osh tuzi eritmasidan foydalanilganda, eritma konsentrasiyasi 
8%, perlitni cho‘ktirish harorati 20 ℃ va cho‘ktirish davomiyligi 10 soatni tashkil 
etadi.  

